NO DIMENTICHEMO
di Bepi Nider

Va per el ciel, de qua e de la girando,
un tochetin de luna

e, tra le frasche,

fis'ceta un rusignol 'na serenada.
S'colto in silenzio e guardo,
posa sula finestra,

le stele lusigar nel scuro
mar de la note

e col pensier ghe mando

al tochetin de luna

‘na preghiera:

“Quando doman, in viagio,
ti rivara sul mio paese,
carezime, te prego,

la cesa, el campanil,

la mia caseta.

Fermite un momentin,

solo un momento,

sora le tombe

del vecio cimitero e

basa una per una

le lapide e le crose

e dighe ai Morti, dighe
luna, te prego,

che no dimentichemo.”

